
Annotatsiya: Ushbu maqolada asalari sanoatining mamlakatimizning mintaqaviy 

rivojlanishiga qo'shayotgan hissasi tahlil qilinadi. Asalarichilikning iqtisodiy va ekologik 

foydalari, qishloq xo'jaligi bilan bog'liq bo'lgan ijobiy ta'siri va mintaqaviy iqtisodiyotni 

rivojlantirishdagi roli ko'rib chiqiladi. Shuningdek, bu sohaning rivojlanishiga ta'sir etuvchi 

omillar va kelajak istiqbollari ham muhokama qilinadi. 

Kalit so’zlar: Asalarichilik, mintaqaviy rivojlanish, iqtisodiy foyda, ekologik ta'sir, 

changlatish, qishloq xo'jaligi, hosildorlik, ish o'rinlari, iqtisodiy ko'rsatkichlar, qishloq 

hududlari, innovatsion texnologiyalar, davlat dasturlari, ekologik muvozanat, oziq-ovqat 

mahsulotlari, zamonaviy asalarichilik.  

Kirish. Asalarichilik sanoati mamlakatimiz iqtisodiyotining muhim tarmoqlaridan biri 

bo'lib, nafaqat oziq-ovqat mahsulotlari yetishtirish, balki qishloq xo'jaligining samaradorligini 

oshirishda ham katta ahamiyatga ega. Asalarilarning changlatuvchilik xususiyati tufayli, 

hosildorlik ortadi va ekologik muvozanat saqlanadi. Shu bilan birga, asalarichilikning 

mintaqaviy rivojlanishdagi ahamiyati va uning ijtimoiy-iqtisodiy ta'siri ortib bormoqda. Jahon  

aholisining  tez  sur’atlar  bilan  o‘sib  borishi natijasida,  aholining   oziq-ovqat  mahsulotlariga 

bo’lgan talabi ham o’sib bormoqda.   Shu boisdan  qishloq xo‘jaligi  mahsulotlari  yetishtirish  

va  oziq-ovqat  mahsulotlari  ishlab  chiqarishni ko‘paytirishni  eng  dolzarb  masalalardan  biri  

sifatida  kun  tartibiga  chiqarmoqda.  Hususan  asalarichilik sanoati qishloq xo‘jaligining 

muhim va ajralmas tarkibiy qismi bo‘lib, fermer xo’jaligi, dehqon xo’jaligi va uy xo’jaliklarga 

qo‘shimcha daromad keltiradi va  changlatish xizmatlari orqali aholi uchun bilvosita oziq-

ovqat ishlab chiqaradi. Asalarichilik sanoatining mamlakatimizning mintaqaviy rivojlanishiga 

qo'shayotgan hissasi ko'p jihatdan uning asalarichilik mahsulotlari va qo'shimcha 

mahsulotlarni samarali ishlab chiqarish va sotish bo'yicha raqobatbardosh salohiyatiga 

bog'liq. Asalarichilik Mamlakatimizda  ijtimoiy-iqtisodiy rivojlanish va atrof-muhitni 

muhofaza qilishda katta rol o‘ynaydi.  

Adabiyotlar tahlili. Asalarichilik sanoati haqida turli adabiyotlar va ilmiy maqolalar 

mavjud. Asosan, ushbu sohaning iqtisodiy foydalari, ekologik ta'siri va qishloq xo'jaligidagi 

roli haqida yozilgan. Misol uchun, bir qator tadqiqotlar asalarichilikning hosildorlikni 

oshirishdagi rolini va changlatish orqali o'simliklarning samaradorligini ko'rsatib beradi. 

Shuningdek, mintaqaviy rivojlanishga qo'shgan hissasi va yangi ish o'rinlari yaratishdagi roli 

haqida ham ko'plab maqolalar mavjud. 

Tadqiqot metodologiyasi. Tadqiqotda asalarichilik sanoatining iqtisodiy va ekologik 

foydalarini aniqlash uchun statistik tahlillar, so'rovnomalar va intervyular o'tkaziladi. Shu 

bilan birga, qishloq xo'jaligi va asalarichilikning o'zaro bog'liqligini o'rganish uchun qiyosiy 

tahlillar amalga oshiriladi. Mintaqaviy rivojlanishdagi roli esa hududiy iqtisodiy ko'rsatkichlar 

va yangi ish o'rinlari soni orqali o'lchanadi. 

Natijalar. BMT  tomonidan  o‘tkazilgan  tahlillarda  mazkur  muammoning 

chuqurlashuvi  «aholi  o‘sishi  bilan  birga  qishloq  xo‘jaligi  ishlab  chiqarishi salohiyatini  

kamayib  borayotganligi,  tuproq  sifatining  pasayishi  va  agroiqlimiy resurslardan  oqilona  

foydalanmaslik,  eng  avvalo,  hududlarni  qishloq  xo‘jaligi tarmoqlariga  to‘g‘ri  

ixtisoslashtirmaslik  oqibatida  yuzaga  kelmoqda» deb ta’kidlangan. Jahonda  mazkur  

yo‘nalishdagi  tadqiqotlarga,  jumladan,  qishloq  xo‘jaligida asalarichilikni  rivojlanishi  va  

ixtisoslashuviga  ta’sir  ko‘rsatuvchi  iqtisodiy  geografik  va biologik omillarni ochib  berish,  

qishloq xo‘jaligi  ishlab  chiqaruvchilari  faoliyatini  tashkil  etish  tizimini  ilmiy  asoslarini 

takomillashtirishga  ustuvor  ahamiyat  berilmoqda.  Bu  bo rada  qishloq  xo‘jaligini  hududiy  

tashkil  etishni  rejali  va  bozor  iqtisodiyoti  sharoitidagi  tamoyillarini  o‘rganish,  mintaqani 

ykologik  jihatdan o‘zgarishini baholash asosida rejalashtirishga qaratilgan tadqiqotlar muhim 

hisoblanadi. 

Sog'lom oziq-ovqat (masalan, asal, shohona jele, gulchang va propolis), turli sanoat 

tarmoqlari uchun xom ashyo (masalan, asal mumi shamlari va moylash materiallari) va 

tibbiyot (asal, propolis, asalari mumi va ari zahari) manbai hisoblanadi. Bu, ayniqsa,  bog’lar 

va o'rmon zahiralariga yaqin joylashgan jamoalar uchun muhim daromad keltiradigan 

faoliyatdir. 

Bugungi  kunda  respublika  qishloq  xo‘jaligida  bozor  munosabatlarini shakllantirish,  

har  bir  mintaqalarning  yer-suv,  agroiqlimiy  resurslaridan  samarali foydalanish,  ekin  

maydonlarini  hududiy  tarkibini  va  sohadagi  tashkiliy-huquqiy  bazani  takomillashtirish  

bo‘yicha  qator  chora-tadbirlar  amalga  oshirilmoqda  va ijobiy  natijalarga  erishilmoqda.  

Yangi  O‘zbekistonning  Taraqqiyot  strategiyasida  «Suvsizlik va  qurg‘oqchilikka  chidamli, 

har  bir  hududning  iqlimiga  mos  ekinlar, meva va uzumning yuqori hosildor navlarini 

yaratish va hosildorlikni 30-35 foizga oshirish» muhim vazifa sifatida belgilangan. Bu borada, 

jumladan O‘zbekiston kabi tabiiy-agrar  resurslar  sifati  va  miqdori  turlicha  bo‘lgan  

landshaft  mintaqalarida qishloq  xo‘jaligi  yuritishning  iqtisodiy  geografik biologik  

xususiyatlarini  aniqlash  asosida tarmoqni  rivojlantirishga  yo‘naltirilgan  ilmiy  tadqiqotlar  

muhim  ahamiyat  kasb etadi. 

O‘zbekiston Respublikasi Prezidentining 2021-yil 22-dekabrdagi «Oziq-ovqat va qishloq 

xo‘jaligi sohasida islohotlarni tadqiq qilish, strategik rejalashtirish hamda boshqarish tizimini 

yanada takomillashtirish chora-tadbirlari to‘g‘risida»gi PQ-58 son,  2022-yil  7-iyundagi  

«O‘zbekiston  Respublikasi  qishloq  xo‘jaligini  rivojlantirishning  2020-2030-yillarga  

mo‘ljallangan  strategiyasida  belgilangan vazifalar  ijrosini  samarali  tashkil  etishga  doir  

qo‘shimcha  chora-tadbirlar to‘g‘risida»gi 273-son qarorlari,  O‘zbekiston Respublikasi 

Prezidentining 2019-yil 23-oktabrdagi  5853-son  «O‘zbekiston  Respublikasi  qishloq  

xo‘jaligini rivojlantirishning  2020-2030-yillarga  mo‘ljallangan  strategiyasini  tasdiqlash 

to‘g‘risida»gi,  2023-yil  11-sentabrdagi  «O‘zbekiston  –  2030»  strategiyasigi to‘g‘risidagi  PF-

158-son  farmonlari  hamda  mazkur  faoliyatga  tegishli  boshqa meyoriy-huquqiy  hujjatlarda  

belgilangan  vazifalarni  amalga  oshirishga  ushbu dissertatsiya tadqiqoti muayyan darajada 

xizmat qiladi. 

Tadqiqot natijalari asalarichilik sanoatining qishloq xo'jaligiga va mintaqaviy 

rivojlanishga qo'shayotgan ijobiy ta'sirini tasdiqlaydi. Asalarilar orqali changlatish 

hosildorlikni oshirishi bilan birga, qishloq xo'jaligi mahsulotlarining sifatini ham yaxshilaydi. 

Shuningdek, asalarichilik yangi ish o'rinlari yaratish va qishloq hududlarida iqtisodiy faollikni 

oshirishda katta rol o'ynaydi. 

Xulosa va takliflar. Asalarichilik sanoati mamlakatimizning mintaqaviy rivojlanishiga 

sezilarli hissa qo'shmoqda. Ushbu sohani yanada rivojlantirish uchun quyidagi takliflarni 

ilgari suramiz: 

 Asalarichilikka oid ilmiy-tadqiqot ishlarini kengaytirish va zamonaviy texnologiyalarni 

joriy etish. 

 Asalarichilik mahsulotlarining marketingini yaxshilash va eksport salohiyatini oshirish. 

 Asalarichilikni qo'llab-quvvatlovchi davlat dasturlarini kengaytirish va moliyaviy 

yordam ko'rsatish lozimdir. 

